
AVI SOU FRÈ AVOKA KI PWOPOZE NAN AKSYON KOLEKTIF GARCIA A 

Si ou te aplike resaman pou Medicaid sou baz yon andikap, ou dwe okouran règleman frè 
avoka ki pwopoze nan aksyon kolektif Garcia a.  

Osijè kisa zafè a ye? 

Nan Garcia v. Banks, pleyan an te rele devan lajistis Steven Banks, ki se Komisyonè 
Administrasyon Resous Imèn Vil New York (Human Resources Administration, HRA), akòz 
reta ki pran pou travay sou aplikasyon Medicaid ki baze sou andikap. Dosye a se yon aksyon 
kolektif, ki vle di pleyan an reprezante moun ki sibi menm reta yo. Pati yo te antann yo nan 
pwosè a. Vil la te dakò pou peye frè avoka pleyan an. Tribinal la te apwouve règleman an apre 
yo voye avi bay manm gwoup la ak yon odyans san patipri ki te fèt nan dat 12 mas 2019. Sèl 
pwoblèm ki rete pou rezoud se montan frè a, ke Tribinal la dwe apwouve apre yo enfòme gwoup 
la. Se Vil New York sèlman ki peye frè a, epi se pa okenn pleyan ni benefisyè Medicaid yo. 

Kimoun ki manm gwoup la? 

Gwoup la se nenpòt moun ki aplike resaman oswa ki pral aplike pou Medicaid sou baz andikap 
epi HRA dwe pran yon desizyon sou kalifikasyon pou moun lan nan 90 jou oplita apre HRA fin 
resevwa aplikasyon an. Yo rele moun sa yo “Manm Gwoup” epi yo rele aplikasyon yo a 
“Aplikasyon Gwoup pou Medicaid”.  

Kimoun ki reprezante Manm Gwoup yo? 

Se Nina Keilin ak Aytan Bellin ki reprezante Manm Gwoup yo epi yo rele yo “Avoka Gwoup”. 
Ou ka kontakte yo si w gen nenpòt kesyon sou pwopozisyon règleman an. 

Nina Keilin, Esq. 
225 Broadway #2100 
New York, NY 10007 
(212) 302-7760 

Aytan Y. Bellin, Esq. 
50 Main Street, Suite 1000 
White Plains, NY 10606 
(914) 358-5345 

Ki montan frè avoka yo?  

Pati yo te dakò HRA t ap peye avoka yo antou $69,500, ki gen ladan $15 pou depans yo. 
  

Ki dwa manm Gwoup yo genyen konsènan pwopozisyon règleman an? 

Si w se yon Manm Gwoup la epi ou pa opoze ak atribisyon frè avoka yo pwopoze a, ou pa 
bezwen fè anyen. W ap oblije respekte kondisyon règleman an.  



   
 

Si ou se yon Manm Gwoup epi ou panse frè avoka yo pwopoze a pa rezonab, ou ka fè opozisyon; 
pou fè sa, voye yon lèt ki make “Garcia v. Banks Class Settlement” ak so lapòs nan dat 27 
septanm 2019 oplita, ba Tribinal ki nan adrès ki endike anba a, ak ba Avoka Gwoup la nan adrès 
yo ki endike anwo a.  

The Honorable Sarah Netburn 
Thurgood Marshall United States Courthouse 

40 Foley Square, Courtroom 219 
New York, NY 10007-1312 

Èske avi sa a disponib nan lòt lang ak nan lòt kalite fòma? 

Wi. Avi sa a disponib ann Anglè ak Panyòl. Ou ka gade vèsyon elektwonik avi a sou sitwèb 
HRA a si w klike sou yon lyen ki rele “Garcia v. Banks Notice of attorneys’ fee settlement”. 

Si w vle jwenn yon kopi avi a ki enprime, tanpri kontakte Avoka Gwoup la.  

 


